
Ашмяншчына далучылася да 

абласной акцыі " З Новым годам, ветэран!» 
 

 
 

У апошнія дні 2021 года на Ашмяншчыне віншаванні і падарункі 

прымалі ўдзельнікі Вялікай Айчыннай вайны і непаўналетнія вязні 

канцэнтрацыйных лагераў. Па святочным маршруце адправіліся старшыня 

райсавета ветэранаў Уладзімір Бельчанка і адказны сакратар арганізацыі 

Галіна Яшына, прадстаўнікі грамадскіх аб'яднанняў-райкама "БРСМ", 

раённай арганізацыі прафсаюза работнікаў аграпрамысловага комплексу і 

раённага аб'яднання прафсаюзаў, а таксама старшыні мясцовых сельскіх 

саветаў. Сапраўднае навагодняе свята ветэранам таксама падарылі 

прадстаўнікі ТЦСАН Ашмянскага раёна Станіслава Сырамалот і Дзіяна 

Бардун, якія пераапрануліся ў касцюмы Дзеда Мароза і Снягуркі. Усяго ў 

Ашмянскім раёне жыве два ўдзельнікі вайны Казімір Іванавіч Заблоцкі і 

Станіслаў Юліянавіч Бралкоўскі, непаўналетнія вязні-Марыя Ягораўна 

Селядцова, Васіль Кірылавіч Жаўняк і Уладзімір Міхайлавіч Лашкоўскі. Да 

кожнага з іх па месцы жыхарства завіталі шматлікія госці. Іх сустракалі не 

проста як прадстаўнікоў аб'яднанняў, а як сваіх даўніх сяброў. 
 


